
Bununla belə, Ermənistanda mövcud 

olan diktatura rejimi ölkə ictimaiyyəti 
arasında nüfuzunu kifayət qədər itirmiş 
olsa da, hələ hakimiyyətdə qalir, ölkəni 
böhrana sürükləməklə yanaşı, Dağlıq 
Qarabağ münaqişəsi ilə bağlı danışıq-
lar prosesinə də ciddi zərbələr vurur. 
Paşinyan hökumətinin yarıtmazlığı 
üzündən təkcə Ermənistanda gedən siyasi 
proseslər dalana dirənməyib, həm də 
Azərbaycanın işğal olunmuş ərazilərində 
məskunlaşdırma siyasəti aparılır, demoq-
rafik göstəricilərin dəyişdirilməsi davam 
edir, təbii sərvətlərimizin talanmasına və 
digər qeyri-qanuni əməllərə rəvac verilir. 
Bu isə o deməkdir ki, Ermənistan “yeni 
ərazilər üçün yeni müharibə” məqsədi 
güdən təcavüzkar hərbi strategiyasını 
həyata keçirmək üçün 12-16 iyulda 
Tovuz rayonu istiqamətindəki hərbi uğur-
suzluğu digər müstəvilərdə kompensasiya 
etməyə çalışır. Ölkə rəhbərliyi diqqəti 
ölkədə getdikcə kəskinləşən sosial-iqtisa-
di və siyasi böhrandan yayındırmaq üçün 
təhrikedici addımlarını və təxribat xarak-
terli bəyanatlarını davam etdirir. Bütün 
bunlar isə Ermənistanın münaqişənin 

nəticələrini aradan qaldırmaq deyil, 
qanunsuz güc tətbiqi ilə yaratdığı işğalı 
davam etdirmək məqsədini güddüyünü 
göstərir.

Bir qədər əvvəl Azərbaycanın Xa-
rici İşlər Nazirliyinin Mətbuat Xidməti 
İdarəsinin bəyanatında da deyilirdi ki, 
Ermənistanın hərbi-siyasi dairələrinin 
Azərbaycanın iri yaşayış məntəqələrinin 
və Mingəçevir SES kimi strateji 
əhəmiyyətli mülki obyektlərinin “hərbi 
hədəf” kimi nəzərdən keçirildiyinə dair 
bəyanatlarının ardınca, Dağlıq Qarabağın 
qanunsuz rejiminin qondarma “başçısı” 
Gəncə şəhərinə hərbi zərbə endirmək 
barədə sərsəm fikir səsləndirir. Bütün 
bunlar təcavüzkar siyasətdən əl çəkməyən 
Ermənistanın terrorçu mahiyyətini üzə 
çıxarır və ifşa edir. Azərbaycan Ordusu-
nun hərbi qüdrəti və yüksək peşəkarlığı 
sayəsində ağır məğlubiyyətə uğramış, 
həm ölkə daxilində, həm də beynəlxalq 
müstəvidə aciz vəziyyətə düşmüş 

Ermənistan növbəti dəfə ənənəvi meto-
duna əl ataraq, mülki obyekt və əhalini 
hədəf almaqla qorxu yaratmağa uğursuz 
cəhdlər edir. 

Azərbaycanın XİN-in bəyanatında de-
yildiyi kimi, Ermənistan tərəfi Yaxın Şərq 
ölkələrində yaşanan məhrumiyyətlərdən 
özünün mənfur siyasi məqsədləri üçün 
sui-istifadə etməkdən yenə çəkinməyərək, 
Livanın Beyrut şəhərində baş vermiş 
dəhşətli partlayışdan sonra bu ölkədən 
olan etnik erməniləri qanunsuz şəkildə 
Azərbaycanın işğal edilmiş ərazilərində 
yerləşdirməyə çalışır. Ermənistanın 
başqa bir avantürist bəyanatına görə, 
Azərbaycanın işğal edilmiş ərazilərində 
yaradılmış qanunsuz rejim bəzi qon-
darma “rəsmi qurumları” Şuşa şəhərinə 
köçürmək niyyətinə düşüb. Təbii ki, 
bütün bunlar çarəsiz qalmış, işğal plan-
ları heç kim tərəfindən dəstəklənməyən 
Ermənistanın sərsəm çapalamalarıdır. 

Paşinyan hökumətinin mənfur 

niyyətləri bunlarla bitmir. Ermənistan 
Azərbaycanın Sərsəng su anbarı-
nın infrastrukturunu dəyişdirmək 
istiqamətində də addımlar atır. 
Ermənistan Sərsəng su anbarından 
ekoloji terror aləti kimi istifadə etməklə, 
işğal edilmiş ərazilərimizə yaxın yerlərdə 
məskunlaşmış Azərbaycan vətəndaşlarını 
su resurslarından məhrum edir, nəticədə, 
həmin ərazilərdə ekoloji vəziyyətə ciddi 
ziyan vurulur. Bu fakt Avropa Şurası 
Parlament Assambleyasının 2085 saylı 
(2016-cı il tarixli) qətnaməsində də 
təsbit edilib. Su anbarının infrastruk-
turunun dəyişdirilməsi istiqamətində 
cəhdləri Ermənistanın qeyd edilən ekoloji 
terror siyasətinin növbəti addımıdır. 
Bundan əlavə, işğal edilmiş ərazilərdə 
həyata keçirilən bütün infrastruktur 
dəyişiklikləri, o cümlədən Ermənistanla 
Azərbaycanın işğal edilmiş ərazilərini 
birləşdirən yolların çəkilişi kimi, 
Sərsəng su anbarı ilə əlaqəli addımlar da 

Ermənistanın həyata keçirdiyi qanunsuz 
məskunlaşdırma siyasətinə xidmət edir.

İndi Ermənistan həmişəkindən daha 
yaxşı bilir ki, Azərbaycan beynəlxalq 
səviyyədə tanınmış sərhədləri 
daxilində ərazi bütövlüyü və suveren-
liyinin bərpa edilməsi, konstitusiya 
quruluşunun müdafiəsi, vətəndaşlarının 
təhlükəsizliyinin, hüquq və azadlıqlarının 
təmin edilməsi üçün Konstitusiyamızın 
və beynəlxalq hüququn verdiyi bütün 
imkanlardan istifadə etməklə zəruri ad-
dımlar atmaq əzmində və qətiyyətindədir. 
Eyni zamanda, son vaxtlar xarici 
ekspertlər də bildirirlər ki, Ermənistanın 
işğal siyasəti uğur qazana bilməyəcək. 

Rusiya Siyasi Tədqiqatlar İnstitutu-
nun direktoru, tanınmış politoloq Sergey 
Markov Ermənistan XİN başçısı Zöhrab 
Mnasakanyanın "Ermənistan heç bir 
ərazi güzəştinə getmək fikrində deyil" 
bəyanatına münasibət bildirərkən deyib: 
"Bu nizamlamanın modeli 10 ildən 
çoxdur ki, hazırlanıb. Bu, Kazan formu-
ludur və Ermənistanın Dağlıq Qarabağ 
ətrafındakı yeddi rayonu Azərbaycana 
geri qaytarmasını özündə ehtiva edir. 

Azərbaycan isə bunun qarşılığında 
Ermənistan və Dağlıq Qarabağ bölgəsinin 
iqtisadi blokadasını tam aradan qaldırır. 
Eyni vaxtda Qarabağın statusu ilə bağlı 
danışıqlar meydanı formalaşdırılır. Bu-
nunla bərabər, ona təhlükəsizlik zəmanəti 
verilir. Bu təhlükəsizlik zəmanəti 
Ermənistanla Dağlıq Qarabağ arasında 
iki dəhlizdən ibarət formadadır. Eləcə də, 
Azərbaycanla Dağlıq Qarabağın təmas 
əraziləri demilitarizasiya olunur. Bütün 
bunlar Dağlıq Qarabağ münaqişəsinin 
nizamlanması modelində əksini tapıb”.

Ümid edək ki, nəhayət, Ermənistanda 
təxribatların nəticə verməyəcəyini, 
ərazilərin qaytarılmalı, Azərbaycanın 
ərazi bütövlüyünün bərpa edilməli oldu-
ğunu başa düşəcəklər. Yoxsa, Azərbaycan 
onlarla başqa dildə danışmalı olacaq. 

Paşa ƏMİRCANOV,  
“Xalq qəzeti”

Son illərdə Azərbaycan təcavüzkar Ermənistan üzərində bir sıra 
hərbi qələbələr qazandıqdan sonra bu ölkədə ictimai-siyasi sabitlik 
pozulub. Milli Ordumuzun işğalçı ölkə üzərində qazandığı zəfərlər 
fonunda sabiq dövlət başçısı, terrorçu Serj Sarkisyan istefaya 
getməyə məcbur olub. Ermənistanın yeni baş naziri Nikol Paşinyan 
isə ölkə daxilində vəziyyəti nəinki sabitləşdirə bilməyib, hətta bundan 
diqqəti yayındırmaq məqsədilə Azərbaycana qarşı törətdiyi Tovuz 
təxribatında da ağır məğlubiyyətə uğrayaraq, olan-qalan nüfuzunu 
da itirib. Üstəlik, bir sıra beynəlxalq tədbirlərdə Paşinyan Azərbaycan 
lideri İlham Əliyev tərəfindən acınacaqlı duruma salınıb. Məlum olub 
ki, Paşinyan təkcə siyasi cəhətdən diletant deyil, həm də tarixi bilgilər 
sarıdan da bisavaddır. 

Ermənistan: “Yeni ərazilər üçün yeni 
müharibə” planı uğursuzluqla nəticələndi 

Azərbaycan–Türkiyə münasibətləri 
strateji müttəfiqlik səviyyəsindədir

S.Fətəliyeva bildirib ki, Azərbaycan 
 bütün dövlətlərlə bərabərhüquqlu əsasda fəal 
əməkdaşlıq edir. Müstəqil siyasət həyata keçirən 
dövlətimizin xarici siyasətində milli maraqlarımız 
əsas götürülür. Məhz bu amil xarici siyasətdə, 
beynəlxalq müstəvidə uğurlarımızı şərtləndirən 
əsas amillərdən biridir. Onun sözlərinə görə, xari-
ci siyasətimizdə qonşu dövlətlərlə münasibətlərin 
inkişafı xüsusi yer tutur: Bu məqamda 
Azərbaycanın qardaş Türkiyə ilə əlaqələrini 
də xüsusi vurğulamaq yerinə düşər. Məlumdur 
ki, ölkəmizin Xarici İşlər və Müdafiə nazirləri 
qardaş ölkəyə səfər ediblər. Səfər zamanı Türkiyə 
Prezidenti, eləcə də digər müvafiq dövlət qurum-
larının rəhbərliyi ilə görüşlər keçirilib, mühüm 
müzakirələr aparılıb. 

Deputatın fikrincə, Azərbaycan–Türkiyə 
münasibətləri strateji müttəfiqlik səviyyəsindədir: 
“İki dövləti tarixi, milli, dini və mədəni 
köklər bir-birinə bağlayır. Bu səbəbdən 
də münasibətlərimiz dostluq və qardaşlıq 
prinsiplərinə əsaslanır. Tarixi köklərə, qardaşlığa 
əsaslanan Azərbaycan–Türkiyə münasibətləri 
bütün sahələrdə, o cümlədən siyasi, iqtisadi-
ticarət, humanitar, hərbi və digər sahələrdə uğurla 
inkişaf etdirilir. Xüsusilə, qeyd etmək lazımdır 
ki, qardaşlıq əlaqələrinin möhkəmlənməsində 
Azərbaycan və Türkiyə prezidentlərinin şəxsi 
dostluq münasibətləri mühüm əhəmiyyət kəsb 
edir. Hər iki ölkə beynəlxalq müstəvidə də bir 
birini birmənalı olaraq dəstəkləyir. Türkiyə 
Dağlıq Qarabağ münaqişəsinin həlli prosesində 
Azərbaycanın ədalətli mövqeyini dəstəkləyir. 
Ermənistanın işğalçı siyasəti davam etdirdiyi 
üçün Türkiyə onunla bütün əlaqələri dayandırıb, 
sərhədlərini bağlayıb. Türkiyə Prezidenti Rəcəb 
Tayyib Ərdoğanın Azərbaycanın Xarici İşlər 
və Müdafiə nazirlərini qəbul etməsi, bu zaman 
aparılan müzakirələr bir daha iki ölkə arasında 

münasibətlərin yüksək səviyyədə olmasından 
xəbər verir”. 

S.Fətəliyeva bildirdi ki, qardaş Türkiyənin 
nümayiş etdirdiyi mövqe haqlı mübarizəmizdə 
Azərbaycanın tək olmadığını təsdiqləyir. Eyni 
zamanda, Azərbaycan–Türkiyə birliyi bölgədə 
sülhün və təhlükəsizliyin başlıca faktorlarından 
biridir. Azərbaycan və Türkiyə bu gün regi-
onda söz sahibi olan dövlətlərdir. Təbii ki, bu 
bölgədə baş verən proseslərdə qardaş ölkələrin 
mövqeyi həlledici əhəmiyyət daşıyır. Nəzərə 
alsaq ki, dövlətlərimiz qlobal enerji layihələrinin 
təşkilatçılarıdır, onda iki qardaş ölkənin nəinki 
regionda, eləcə də, dünyada nüfuzu daha da 
artmaqdadır. 

Deputat Azərbaycan və türk diasporunun 
da xarici ölkələrdə vahid mövqedən çıxış 
 etdiyini diqqətə çatdırdı. Onun sözlərinə görə, 
həm Ermənistanın Azərbaycana qarşı işğal-
çılıq siyasətinin, həm də uydurma “erməni 
soyqırımı”nın beynəlxalq müstəvidə ifşa olun-
masında hər iki xalqın diasporu fəal əməkdaşlıq 
edir: “Ermənistanın iyul ayında Tovuz rayonu 
istiqamətində hərbi təxribatı ilə əlaqədar xaricdə 
yaşayan soydaşlarımız dövlətimizlə, ordumuzla 
həmrəylik nümayişləri keçirərək düşmənin iş-
ğalçılıq siyasətini, Tovuz istiqamətində törətdiyi 
növbəti təxribatı pisləyib, ordumuza, dövlətimizə 
dəstək nümayiş etdiriblər. Ermənilərin isə 
xaricdə yaşayan soydaşlarımızın keçirdikləri 
dinc aksiyalara dözümsüz yanaşmaları onların 
əsl simasını, terrorçu niyyətlərini açıb göstərir. 
Bütövlükdə, bu fəaliyyət Azərbaycan diasporu-
nun son illər mütəşəkkil qüvvəyə çevrilməsinin 
göstəricisidir”.

Əliqismət BƏDƏLOV, 
“Xalq qəzeti”

“Müstəqil Azərbaycan uğurlu xarici siyasət nəticəsində 
beynəlxalq müstəvidə nüfuzlu dövlətə çevrilib. Prezident İlham 
Əliyevin rəhbərliyi ilə ötən illər ərzində Azərbaycan dünya ölkələri, 
eləcə də beynəlxalq təşkilatlarla fəal əkməkdaşlıq əlaqələri ya-
rada bilər. Məhz bunun nəticəsində də Azərbaycan beynəlxalq 
müstəvidə nüfuzlu dövlət, etibarlı tərəfdaş kimi qəbul olunur. 
Hazırda pandemiya şəraitinin davam etməsinə baxmayaraq, 
ölkəmiz geniş beynəlxalq əlaqələrini davam etdirir, pandemiyaya 
qarşı mübarizədə qlobal təşəbbüslərlə çıxış edir. Bu təşəbbüslərin 
dəstəklənməsi də ölkəmizin artan nüfuzundan xəbər verir”. Bu 
fikirləri Milli Məclisin Beynəlxalq münasibətlər və parlamentlərarası əlaqələr komitəsinin 
sədr müavini, YAP-ın Beynəlxalq əlaqələr şöbəsinin müdiri Sevinc Fətəliyeva deyib. 

Ermənistanın Gəncəni vurmaqla hədələməsi 
bu dövlətin faşist xislətinin növbəti təsdiqidir 

Bu il iyulun 12-də Ermənistan silahlı 
qüvvələrinin bölmələri növbəti dəfə təxribata əl 
ataraq, Azərbaycan–Ermənistan dövlət sərhədinin 
Tovuz rayonunun Ağdam kəndi istiqamətində 
mövqelərimizi ələ keçirməyə, artilleriya atəşindən 
istifadə edərək hücuma keçməyə cəhd göstərdilər. 
Lakin bu dəfə də, necə deyərlər, “daş qayaya 
rast gəldi”. Ermənistan hərbçiləri böyük itki 
verərək geri çəkildi. Təcavüzkar ölkənin rəhbəri 
dərhal müxtəlif ölkələrə bəyanatlar göndərərək, 
guya, təxribatın Azərbaycan Ordusu tərəfindən 
törədilməsi barədə yalan məlumatlar yaydı. Ancaq 
onun bu yalanlarına inanan olmadı. Bir daha 
gördülər ki, yenilməz Azərbaycan Ordusu qarşı-
sında zəif və acizdirlər. 

Tovuz əməliyyatında da uğursuzluğa düçar 
olan Ermənistan tərəfi indi müxtəlif şayiələr 
yaymaqla Azərbaycan əhalisi arasında qorxu 
yaratmaq istəyir. Dağlıq Qarabağdakı qondar-
ma rejimin başçısı Araik Arutunyan Gəncəni 
vurmaqla ölkəmizi təhdid edir. Onun respubli-
kamızı hədələməsi barədə məlumatlar, əslində, 
ermənilərin özlərini qorumaq məqsədini daşıyır. 
Bizdə belə bir el məsəli var: “Hürəyən it tuta-
ğan olmaz”. İndi qondarma rejimin başçısının 
da hədə-qorxusu buna bənzəyir. Görünür, Araik 
Arutunyan Tovuzdakı uğursuzluqdan  sonra 
Ermənistanı yeni təxribatlara əl atmağa və 
revanş götürməyə vadar edir. Ermənistan ordusu 
Azərbaycan Silahlı Qüvvələrinin gücünə bələd 
olduğundan belə təxribatlara çətin gedər. 

Əslində, seperatçıların içərisində özünə 
müsbət imic yaratmaq istəyən qondarma rejimin 
başçısı Araik Arutunyan Azərbaycanı Gəncəni 
vurmaqla hədələməklə özünə imic formalaş-
dırmaq istəyir. Ancaq bunun əksi olaraq, özünü 
gülünc vəziyyətə salır. Söz yox ki, Ermənistan 
artıq Azərbaycanın yaşayış məntəqələrini atəşə 
tutmağa adət edib və bununla öz yırtıcı və faşist 
simasını dəfələrlə nümayiş etdirib. Ancaq, necə 
deyərlər, it onun qulağını kəsəndən qorxar. 
Ermənistan ordusunun “qulağı artıq bir neçə dəfə 
kəsilib”.

Xatırlayırsınızsa, əvvəllər də Ermənistan 
Azərbaycanı Sərsəng su anbarını və Mingəçevir 
bəndini partlatmaqla hədələyirdi. Düşmənlərimiz 
Sərsəng su anbarının təyinatını dəyişdirmək və 
onu Azərbaycana qarşı ekoloji terror vasitəsinə 
çevirmək üçün cəhd göstərsə də, heç nəyə nail 
ola bilmədilər. Faşist xislətli ermənilər dəfələrlə 
Azərbaycanın hərbi obyektləri ilə yox, insanların 
yaşadığı şəhərlərlə, mülki obyektlərlə təxribata 
başlayır və həmişə də uğursuzluğa düçar olurlar. 

Bu dəfə də Gəncəni hədəf seçməklə yeni qorxu, 
gərginlik yaratmaq istəyirlər. Gözləmək olardı 
ki, ATƏT-in Minsk qrupu Ermənistanın növbəti 
təxribat planına, heç olmasa, söz yığınından 
ibarət olsa da, bəyanatla cavab verər. Təəssüf ki, 
bunu da etmədi. Dünya birliyinin Ermənistanın 
təcavüzkar bəyanatlarına ikili standartlardan 
yanaşması bu ölkəni daha qorxulu planların 
həyata keçirilməsinə yönəldir və getdikcə daha da 
quduzlaşdırır.

Azərbaycanı Gəncəni vurmaqla 
hədələyənlərin dar düşüncəli olmaları özünü 
açıq şəkildə büruzə verir. Unudurlar ki, əgər 
onlar Gəncəyə qarşı hansısa məkrli planı həyata 
keçirməyə hazırlaşsalar, Azərbaycan Ordusunu 
Xankəndidə görəcəklər və ordumuzun ciddi 
təzyiqini Yerevanda hiss edəcəklər. Özlərini 
insan hüquq və azadlıqlarının müdafiəçisi kimi 
təqdim edən beynəlxalq təşkilatlar, təəssüf ki, bu 
dəfə də “ağızlarına su alıblar”. 30 il ərzində belə 
təxribatçı bəyanatlara diqqət yetirməmək, susqun-
luq nümayiş etdirmək insan hüquq və azadlıq-
larının müdafiəçisi olan beynəlxalq təşkilatlara, 
o cümlədən qüdrətli dövlətlərə inam və etimadı 
azaldır. 

Qondarma cinayətkar rejimin başçısı Araik 
Arutunyanın Azərbaycanı təhdid edərək Gəncəni 
vuracaqları ilə hədələməsi ermənilərin faşist 
xislətinin növbəti təsdiqidir. Ona görə də qondar-
ma rejimin səbatsız rəhbərinin bu təhdidi dünya 
birliyi tərəfindən ciddi qəbul olunmalı və nəzarətə 
götürülməlidir.

Çingiz QƏNİZADƏ,  
Demokratiya və  

İnsan Hüquqları Komitəsinin sədri,  
hüquq üzrə fəlsəfə doktoru

Ermənistan Azərbaycana qarşı 
təcavüzkarlıq taktikasını niyə dəyişdi?

İlk növbədə, bunun başlıca 
səbəblərindən biri, 30 mart 2019-cu 
ildə Vyanda Prezident İlham Əliyevlə 
Ermənistanın baş naziri Nikol Paşinyanın 
görüşündən bir neçə saat sonra hazırkı 
rejimin müdafiə naziri Tonoyanın 
Nyu-Yorkda erməni lobbisinin 
nümayəndələri ilə görüşdə bəyan 
etdiyi “Yeni müharibə vəziyyətində 
yeni ərazilər” prinsipidir. Bu da nəticə 
etibarilə iflasa uğradı. Digər tərəfdən, 
30 ildən artıq davam edən danışıqlar 
prosesinin nəticəsi olaraq, həm  ATƏT-
in Minsk qrupunun, həm də Rusiyanın 
rəsmi mövqeyi – ilkin mərhələdə Dağlıq 
Qarabağ ətrafındakı 5 rayonun, sonrakı 
mərhələdə isə 2 rayonun işğaldan azad 
edilməsi və mərhələli həll yolunun 
seçilməsi yönündədir. Bu il aprelin 
21-də A.M.Qorçakov adına Xalq 
Diplomatiyasına Dəstək Fondunun 
təşkil etdiyi onlayn “dəyirmi masa” 
zamanı, 27 ildən artıqdır ki, Ermənistan–
Azərbaycan, Dağlıq Qarabağ 
münaqişəsinin həlli ilə bağlı qəbul 
edilən BMT Təhlükəsizlik Şurasının 
qətnamələrinin icrası istiqamətində 
dünya birliyinin hansı addımları 
atmalı olduğu sualını Rusiyanın 
Xarici İşlər naziri Sergey Lavrov 
belə cavablandırmışdı: “Sözügedən 
qətnamələr məlum sənədlərdir. Onlar 
hərbi əməliyyatların qızğın vaxtında 
qəbul edilmişdi və hər şeydən əvvəl, 
hərbi əməliyyatların tamamilə 
dayandırılmasına və nizamlanmasına 
keçidi nəzərdə tuturdu. Bəli, onlar 
Azərbaycan Respublikasının ərazi 
bütövlüyünü təsdiqləmişdilər, lakin 
müharibəni dayandırmaq və danışıqlara 
davam etmək tələbi də var idi...”

S.Lavrov bunun BMT Təhlükəsizlik 
Şurasının müharibəni dayandırmaq və 
danışıqlara başlamaq tələbini təcəssüm 
etdirən "faydalı və yaxşı" format 
olduğunu vurğulamışdı. 

Sergey Lavrov nitqinin sonunda 
qeyd etmişdi ki, bir il əvvəl (keçən ilin 
aprelində) Moskvada həmsədrlərin 
iştirakı ilə Rusiya, Ermənistan və 
Azərbaycan xarici işlər nazirlərinin 
iclasında yayımlanan layihələr də var. 
Həmin sənədlər hazırda müzakirə 
olunur. Bu sənədlər ilk mərhələdə ən 
aktual problemlərin – Dağlıq Qarabağ 
ətrafındakı bir sıra bölgələrin azad 
edilməsini və nəqliyyat, iqtisadi və 
digər kommunikasiyaların blokadadan 
çıxarılmasını nəzərdə tutan mərhələli 

yanaşma əsasında həll yoluna irəliləməyi 
nəzərdə tutur: “Əminəm ki, bu sənədləri 
imzalamaq qərarına gəldikdə, bu, BMT 
Təhlükəsizlik Şurasının qətnamələrinin 
icrasında böyük bir addım olacaq və 
daha təkrar edirəm, bunlar müharibəyə 
son qoymağı və danışıqlara başlamağı 
tələb edir. Məhz ATƏT-in Minsk 
qrupunun həmsədrləri kimi buna nail 
olmaq istəyirik.” 

Təbii ki, Rusiya Xarici İşlər nazirinin 
ortaya qoyduğu mövqe, həmçinin 
Rusiyanın münaqişənin həllindəki 
mövqeyini nümayiş etdirir və danışıqlar 
prosesinin əsl mahiyyətini göstərir. Hətta 
Rusiya rəsmisinin “Danışıqlara başladılar. 
İndi razılaşmaq lazımdır” fikri Paşinyan 
rejiminə qəti bir mesaj idi. Paşinyan 
rejimi danışıqlar masasında bunlarla 
razılaşsa da, erməni xalqının qarşısında 
tamam fərqli mövqe sərgiləyir və hər 
zaman “Danışıqlar yalnız Azərbaycan 
qarşılıqlı güzəştə razı olduqda və “Dağlıq 
Qarabağ xalqı”nın öz müqəddəratını 
təyinetmə hüququnu tanıdığı təqdirdə 
məqsədəuyğun” hesab edir. Bu mənada, 
beynəlxalq ictimaiyyətin təsiri ilə 
Paşinyan rejiminin çıxılmaz vəziyyətə 
düşdüyünü də deyə bilərik.

Sözsüz ki, bu çıxılmaz vəziyyətdə 
Paşinyan rejiminin iki çıxış yolu qalır: 
Ya Beynəlxalq hüququn və danışıqların 
prosesinə formata uyğun olaraq, 
5 rayonu işğaldan azad edib, sülh 
müqaviləsi masasına oturmaq, ya da 
danışıqlar prosesini təkbaşına pozaraq, 
danışıqlardan imtina etmək. 

Təbii ki, əsrlər boyu davam edən 
erməni ideologiyasına uyğun olaraq 
Paşinyan rejimi ikinci variantı seçdi 
və sərhədin Tovuz və Naxçıvan 
istiqamətindən hücuma keçdi. Sual 
yarana bilər ki, erməni lobbisinin 
dəstəklədiyi Paşinyan rejimi nə üçün 
hücum üçün Tovuz və Naxçıvanı və 
məhz 2020-ci il iyul ayını seçmişdir? Nə 
üçün Paşinyan rejimi bu addımın uğurlu 
olacağını düşünürmüş? 

Bunun səbəbini anlamaq üçün 
tarixə ekskurs etsək, bir çox sualların 
cavabını tapmış olacağıq. Bu sualların 
bir çoxunun cavabı 100 il bundan əvvəl 
AXC-nin süqutundan sonra, 1920-ci 
ilin iyun və iyul aylarında bolşevik 
rəhbərlikləri arasında gedən rəsmi 
yazışmalarda da öz əksini tapmışdır. 

S.M.Kirovun Tiflisdən Çiçerinə 
göndərdiyi 6 iyul 1920-ci il tarixli 

teleqramından: “Erməni nizamlı 
birləşmələri Naxçıvan bölgəsinə 
və Qazax bölgəsinə hücum edirlər. 
Azərbaycan qəti şəkildə etirazını bildirdi. 
Bütün hücumları dərhal dayandırın. 
Mənim vasitəçiliyimlə iyunun 12-də 
Azərbaycan və Ermənistan arasındakı 
bütün mübahisəli məsələlərin həlli 
ilə əlaqədar yaxın günlərdə Qazaxda 
konfrans çağırılması məqsədi ilə 
ermənilərlə Azərbaycan arasında 
razılaşma əldə edildi. İndi bu razılaşma 
pozuldu ... " ( Rusiya Federasiyasının 
Dövlət Arxivi, ГАРФ f. 130, op.4, d.603, 
l.206).

Görünür, Qazax konfransının 
nəticəsində, Zəngəzur və Qarabağın 
Azərbaycan SSR-də saxlanması 
istiqamətində veriləcək qərarın erməni 
daşnaklarına bir şəkildə Moskvadan 
sızdırılmış, Lenin tərəfindən göndərilən 
teleqramla daşnaklarla müharibəyə 
ehtiyac qalmayacağından əmin olan 
daşnak Ermənistanı Qazax konfransını 
pozmaq üçün “Yeni müharibə 
vəziyyətində yeni ərazilər” prinsipini 
üstün tutaraq, yenidən Azərbaycana 
hücumlara başlamışlar. Və nəticədə, 
daşnak ermənilər Zəngəzur və Qarabağ 
iddialarından əl çəkmədilər və hətta 
Qazax qəzasının Dilican və İcəvan 
hissəsini işğal etdilər. Onlar Zəngəzur 
və Qarabağın Azərbaycandan ayrılması 
istiqamətində fəaliyyətlərini davam 
etdirdilər. Lakin, 2 dekabr 1920-ci 
ildə daşnak ermənilərinin təsiri ilə 
Sovet hakimiyyəti Qarabağ bölgəsini 
Azərbaycanın tərkibində saxlasa da, 
Zəngəzur qəzası və Qazax qəzasının 
bir hissəsini Azərbaycandan ayıraraq, 
Ermənistana birləşdirilməsinə göz 
yumdu.

Nəticə etibarilə, indiki Ermənistan 100 
il əvvəl uğurlu hesab etdiyi eyni ssenari 
ilə danışıqlar prosesini yenidən pozmağa 
cəhd etdi. Lakin, Ermənistan Tovuzu atəşə 
tutanda iki məqamı unutmuşdu. Birincisi, 
o dövrdən fərqli olaraq, bu gün Prezident 
İlham Əliyevin rəhbərliyi altında müasir 
Azərbaycan müqəddəratı haqqında 
qərarları özü müstəqil şəkildə qəbul edir. 
İkincisi, Azərbaycanın ərazi bütövlüyünü 
həm sülhlə, həm də hərbi yolla bərpa 
etməyə kifayət qədər potensialı və siyasi 
iradəsi var. 

Abbas PƏNAHOV, 
YAP Nəsimi rayon təşkilatı  

gənclər birliyi idarə heyətinin üzvü

2016- cı ildən başlayaraq, Ermənistan silahlı qüvvələrinin Azərbaycan Ordusu 
tərəfindən bir-birinin ardınca acınacaqlı məğlubiyyətə uğraması bu ölkədə siyasi böhranı 
daha da dərinləşdirib. Həmin vaxta qədər işğalçı ölkə öz ordusunun məğlubedilməz olduğu 
barədə mif yaradırdı. Lakin 2016- cı ilin Aprel döyüşlərində həm mənfur qonşumuza, 
həm də dünya birliyinə məlum oldu ki, Azərbaycan Ordusu işğal altında olan ərazilərimizi 
hər an azad etməyə qadirdir. Həmin döyüşlərdə strateji əhəmiyyətli yüksəkliklərin 
azad edilməsi, 25 il düşmən əsarətində qalan 2 min hektardan çox ərazimizin Silahlı 
Qüvvələrimizin nəzarətinə keçməsi, 1992-ci ildə erməni silahlı birləşmələri tərəfindən 
işğal edilmiş Şərur rayonunun Günnüt kəndinin 26 ildən sonra --2018- ci ildə düşməndən 
təmizlənməsi Azərbaycan Ordusunun gücünün göstəricisidir.

İyulun 12-dən başlayaraq, Ermənistan silahlı qüvvələrinin bölmələri 
Azərbaycan -- Ermənistan dövlət sərhədinin Tovuz rayonu ərazisində, 
həmçinin Şahbuz və Culfa rayonları istiqamətində atəşkəs rejimini kobud 
şəkildə pozaraq artilleriya qurğularından istifadə etməklə Azərbaycanın 
mövqelərini atəşə tutdular. Sözsüz ki, Azərbaycan Ordusunun fədakar əsgər 
və zabitlərinin şücaəti ilə düşmənin növbəti hücumunun qarşısı alındı, 
üstəlik, düşmənin cəbhəyanı bir sıra məntəqələri də məhv edildi. Belə bir 
sual yaranır ki, nə üçün Ermənistan bu təxribatı Dağlıq Qarabağla olan 
sərhəddə deyil, digər yerdə gerçəkləşdirdi? 

